
上親製平西蜀文以紀傅廖二將之功

　〈草木子記後以海舟載明昇同歸德侯陳理往高麗飄飄然入于海矣述遺云洪武五年正月徙理昇于高麗〉

九月　上觀大學衍義至晁錯謂人情莫不欲壽三王生

之而不傷眞德秀釋之曰人君不窮兵黷武則能生之而

不傷顧謂侍臣曰晁錯之言所該者廣眞氏之言所見者

切古人云兵者凶器聖人不得已而用之朕嘗思爲君恤

民所重者民刑濫刑者陷人于無辜黷兵者驅人于死地

有國者當深戒也

十月　上謂中書省臣曰祥瑞災異皆上天垂象然人之

常情關禎祥則有驕心聞災異則有懼心朕常命天下勿

奏祥瑞共災異卽時報聞尙慮臣庶罔體朕心遇災異或

匿而不舉或舉而不寔使朕失致謹天戒之意中書其行

天下遇有災變卽以寔上聞○平蜀諸將班師還京論功

賞傅友德廖永忠各白金二百五十兩彩段二十表裏餘

將士各有差以楊璟無功不賞又詔汪興祖以有過從征

没于王事仍授以原封侯爵賜鐵劵子孫世襲

十一月冬至祀天於圜丘　上御奉天殿百官行慶成禮

○命自今官吏犯贓罪者無貸元末仕進者各賂遺權要

邀置官爵下至州縣簿書小吏非納賂者不獲進　上深

知其弊嘗曰此弊不革欲成善治終不可得故有是令

--

　〈按宋初嚴賊吏之誅天下遂治後稍弛而張淸鄭餘慶輩以賦敗者猶杖脊遠配故終宋世多厲廉節至元而〉

　〈漫無忌憚無怪其亂亡也我　祖深懲此弊設犯贓無貸之令尋製大誥三編巾戒不已豈非萬世聖子神孫〉

　〈所當導行而大小臣工永爲警懼者與〉

上御武樓指揮郭英等侍側　上謂英等曰朕嘗思保天

下汝等能思保身家乎英曰臣性至愚亦嘗念及此　上

曰朕命軍士往臨濠造宮殿汝等又役之爲私室是保身

家之道與英等駭愕請罪　上曰朕每思所以保汝輩之

道汝輩乃不思保其身誠愚也昔朕皇考嘗言凡人守分

植財如置田獲穡歲有常入用之無窮若悖理得財如貪

官汚吏獲利雖博有喪身亡命之憂今汝等有勛勞千國

朕旣䣾縣爵祿是卽恆產能守而勿失子孫永賴不然將

無後憂乎

十二月漢中府知府費震有罪逮至京詔釋之

　〈初震在漢中多善政值大軍平蜀之後陝西旱飢漢中尤甚鄉民多聚爲盜莫能禁戢是時府倉儲糧十餘萬〉

　〈石震卽日發倉令民受粟自是攘竊之盜與鄰境之民來歸者令爲保伍驗丁給之賴以全活者甚衆至秋大〉

　〈熟民悉以粟還倉　上聞而嘉之至是以他事被逮上曰震良吏也釋之以爲收民者勸初爲古水州知州〉

　〈亦以寬惠愛民有善政後累官至户部尙書〉


 


 

皇明從信錄卷五

